ՀԻՄՆԱՎՈՐՈՒՄ
«Հայաստանի Հանրապետության կառավարության 2018 թվականի ապրիլի 5-ի N 449-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման 


1. Իրավական ակտի անհրաժեշտությունը (նպատակը)
Ներկայացվող նախագծի ընդունումը պայմանավորված է ՀՀ վարչապետի 17.06.2022թ․ ««Պետական կենսաթոշակների մասին» օրենքում փոփոխություններ և լրացումներ կատարելու մասին» Հայաստանի Հանրապետության oրենքի կիրարկումն ապահովող միջոցառումները հաստատելու մասին» թիվ 704-Ա որոշման հավելվածի 2-րդ կետի, ինչպես նաև «Հայաստանի Հանրապետության քաղաքացի հանդիսացող պաշտոնատար անձանց պարտադիր սոցիալական ապահովագրության վճարների հաշվարկման և վճարման կարգի մասին» ԱՊՀ գործադիր կոմիտեի և Հայաստանի Հանրապետության պետական եկամուտների կոմիտեի միջև կնքված համաձայնագրի (այսուհետ՝ Համաձայնագիր) կիրարկումն ապահովելու անհրաժեշտությամբ:

0. Կարգավորման հարաբերությունների ներկա վիճակը և առկա խնդիրները
«Պետական կենսաթոշակների մասին» օրենքի 29-րդ հոդվածի 7-րդ մասի համաձայն՝ միջազգային կազմակերպությունում աշխատանքային հարաբերությունների մեջ գտնվելու (պաշտոնեական պարտականությունները կատարելու) ժամանակահատվածները կենսաթոշակ նշանակելիս աշխատանքային ստաժում հաշվառվում են սույն օրենքի բաղկացուցիչ մաս կազմող 1-ին հավելվածով սահմանված՝ Հայաստանի Հանրապետության պետական բյուջե վճարվող կենսաթոշակային վճարը, Հայաստանի Հանրապետության միջազգային պայմանագրով նախատեսված դեպքերում, անձի համար կատարված լինելու դեպքում:
««Պետական կենսաթոշակների մասին» օրենքում փոփոխություններ և լրացումներ կատարելու մասին» ՀՕ-113-Ն Հայաստանի Հանրապետության oրենքով նույն օրենքի հավելվածը լրացվել է նոր դրույթով, որով սահմանվել է, որ միջազգային կազմակերպության վարձու աշխատողների համար գրանցման հայտերը և անձնավորված հաշվարկները ներկայացնելու (այդ թվում՝ դրանցում տվյալները լրացնելու) առանձնահատկությունները և ժամկետները սահմանում է Կառավարությունը։ Հավելվածի 7-րդ կետով սահմանվել է նաև, որ Կենսաթոշակային վճարը սահմանված ժամկետում չվճարելու կամ սահմանված ժամկետներից ուշացնելու կամ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացնելու կամ չներկայացնելու համար տույժեր և տուգանքներ չեն հաշվարկվում:
Հայաստանի Հանրապետության կառավարության 2018 թվականի ապրիլի 5-ի N 449-Ն որոշմամբ (այսուհետ՝ Որոշում) կանոնակարգված են միջազգային կազմակերպության վարձու աշխատողների համար կենսաթոշակային և սոցիալական վճարների վճարմանն առնչվող հարաբերությունները։ 
Ըստ այդմ, անհրաժեշտություն է առաջացել Կառավարությանը վերապահված լիազորությունների շրջանակում անդրադառնալ Հայաստանի Հանրապետության կառավարության 2018 թվականի ապրիլի 5-ի N 449-Ն որոշմամբ (այսուհետ՝ Որոշում) սահմանված կարգավորումներին։
Որոշման դրույթները վերանայելու անհրաժեշտություն առաջացել էր մինչև  նշված օրենսդրական փոփոխությունը։
Այսպես, Հայաստանի Հանրապետության պետական եկամուտների կոմիտեն Աշխատանքի և սոցիալական հարցերի նախարարությանն էր փոխանցել Արտաքին գործերի նախարարությունից ստացված  ԱՊՀ գործադիր կոմիտեի գրությունը, որով առաջարկվում է գործադիր կոմիտեի ՀՀ քաղաքացի հանդիսացող պաշտոնատար անձի սոցիալական ապահովության վճարները կատարելու համար Համաձայնագրի 3-րդ հոդվածի համաձայն տրամադրել համապատասխան բանկային ռեկվիզիտներ և այդ վճարների հաշվարկման դրույքաչափերի վերաբերյալ տեղեկատվություն։ 
ՀՀ կառավարության 2018 թվականի ապրիլի 5-ի N 449-Ն որոշմամբ սահմանված են միջազգային կազմակերպությունում աշխատանքային հարաբերությունների մեջ գտնվող (պաշտոնեական պարտականությունները կատարող)` Հայաստանի Հանրապետության քաղաքացիների համար միջազգային պայմանագրով նախատեսված դեպքերում վճարման ենթակա՝ «Պետական կենսաթոշակների մասին» օրենքով սահմանված կենսաթոշակային վճարի և «Կուտակային կենսաթոշակների մասին» օրենքով սահմանված սոցիալական վճարների կատարմանը (ՀՀ պետական բյուջե փոխանցմանը) առնչվող հարաբերությունները:
Որոշումն ընդունվել է Եվրասիական տնտեսական միության պայմանագրի N 32 հավելվածի 44-րդ կետի, այն է՝ Եվրասիական տնտեսական հանձնաժողովի և Եվրասիական տնտեսական միության դատարանի աշխատողների համար կենսաթոշակային և սոցիալական վճարների կիրարկումն ապահովելու նպատակով։
Ելնելով վերոգրյալ գրությունից՝ անհրաժեշտություն է առաջացել Որոշման առանձին դրույթներն ընդհանրացնել և կարգավորումներ նախատեսել նաև այլ միջազգային կազմակերպություններում, այդ թվում՝ ԱՊՀ գործադիր կոմիտեում աշխատող Հայաստանի Հանրապետության քաղաքացիների համար։ 
Սույն նախագիծն ըստ էության նախկինում շրջանառված նախագծի՝ շահագրգիռ մարմիններից ստացված առաջարկությունների հիման վրա լրամշակված տարբերակն է՝ համապատասխան լիազորող նորմերի կիրառմամբ։ 

1.2. Առկա խնդրի առաջարկվող լուծումը
Հաշվի առնելով վերը նշվածը` առաջարկվում է համապատասխան փոփոխություններ կատարել ՀՀ կառավարության 2018 թվականի ապրիլի 5-ի N 449-Ն որոշման մեջ:

2. Կարգավորման առարկան
Ներկայացվող նախագծով առաջարկվում է՝
1. իրավակիրառ պրակտիկայից ելնելով՝ հանել գանձապետական ենթահաշվին փոխանցելու գործող կարգավորումները՝ փոխարենը հնարավորություն տալով միջազգային կազմակերպությունների կատարած կենսաթոշակային և սոցիալական վճարները փոխանցել գանձապետարանում բացված միասնական հաշվին՝ սահմանելով նաև դրա հետ առնչվող գործընթացները, 
2. «Պետական կենսաթոշակների մասին» օրենքի համաձայն կենսաթոշակային վճար և «Կուտակային կենսաթոշակների մասին» օրենքի համաձայն՝ սոցիալական վճարների կատարումը միջազգային կազմակերպությունների կողմից ապահովելու համար սահմանել ընդհանրական կարգավորումներ, մասնավորապես Միասնական սոցիալական ծառայության համար նախատեսելով, որ միջազգային կազմակերպության  վարձու աշխատողների համար առաջին անգամ օրենքի 10-րդ հոդվածի 7-րդ մասով սահմանված գրանցման հայտը և անձնավորված հաշվարկը՝
ա․ ներկայացնելու հիմքեր առաջանալու դեպքում համագործակցել միջազգային կազմակերպության համապատասխան ստորաբաժանման հետ և փոխհամաձայնեցնել  անհրաժեշտ տեղեկատվության փոխանակման ձևաչափերն ու  ընթացակարգերը,
բ․ ներկայացնելու համար դիմել Հայաստանի Հանրապետության պետական եկամուտների կոմիտե՝ տվյալ միջազգային կազմակերպությանը,  որպես գործատու հաշվառելու նպատակով, ծառայությանը համապատասխան հաշվառման համար, մուտքի անուն և գաղտնաբառ հատկացնելու համար,
3. [bookmark: _GoBack]ուժը կորցրած ճանաչել որոշման 1-ին կետի 3-րդ ենթակետը՝ հաշվի առնելով, որ Հավելվածի 7-րդ կետով սահմանվել է, որ կենսաթոշակային վճարը սահմանված ժամկետում չվճարելու կամ սահմանված ժամկետներից ուշացնելու կամ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացնելու կամ չներկայացնելու համար տույժեր և տուգանքներ չեն հաշվարկվում։
Բացի այդ, պետական մարմինների անվանումները համապատասխանեցվել են 2018 թվականից հետո կատարված օրենսդրական փոփոխություններին։

3. Իրավական ակտի կիրառման դեպքում ակնկալվող արդյունքը
Իրավական ակտի կիրառման արդյունքում կհստակեցվեն միջազգային կազմակերպությունում աշխատանքային հարաբերությունների մեջ գտնվող (պաշտոնեական պարտականությունները կատարող)` Հայաստանի Հանրապետության քաղաքացիների համար միջազգային պայմանագրով նախատեսված դեպքերում վճարման ենթակա՝ կենսաթոշակային վճարի և սոցիալական վճարների կատարմանն առնչվող իրավակարգավորումները: 

4. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ 
«Հայաստանի Հանրապետության կառավարության 2018 թվականի ապրիլի 5-ի N 449-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը չի բխում «Հայաստանի վերափոխման ռազմավարություն 2050» ռազմավարական փաստաթղթից, Կառավարության 2021-2026 թթ. ծրագրից, ոլորտային եվ/կամ այլ ռազմավարություններից։ Այն ապահովում է ՀՀ վարչապետի 17.06.2022թ․  թիվ 704-Ա որոշման հավելվածի 2-րդ կետի, ինչպես նաև  «Հայաստանի Հանրապետության քաղաքացի հանդիսացող պաշտոնատար անձանց պարտադիր սոցիալական ապահովագրության վճարների հաշվարկման և վճարման կարգի մասին» ԱՊՀ գործադիր կոմիտեի և Հայաստանի Հանրապետության պետական եկամուտների կոմիտեի միջև կնքված համաձայնագրի կիրարկումը։

5. Տեղեկանք
««Հայաստանի Հանրապետության կառավարության 2018 թվականի ապրիլի 5-ի N 449-Ն որոշման մեջ լրացումներ և փոփոխություններ կատարելու մասին»  Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում  եկամուտները և ծախսերը կարող են ավելանալ 1 աշխատողի հաշվով ԱՊՀ գործադիր կոմիտեից Պետական բյուջե վճարված՝ կուտակային և սոցիալական վճարների և պետական բյուջեից կատարված կուտակային հատկացման հաշվին:



